 Տ Ե Ղ Ե Կ Ա Ն Ք – Ա Մ Փ Ո Փ Ա Թ Ե Ր Թ
<<Ոռոգման նպատակով 2018 թվականին Սևանա լճից ջրառի մասին>> 

Հայաստանի Հանրապետության կառավարության որոշման նախագծի վերաբերյալ ներկայացված
 առաջարկությունների և դիտողությունների մասին

	հ/հ
	Առարկության, առաջարկության հեղինակը, գրության համարը, ստացման ամսաթիվը 
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ արդարադատության նախարարություն

06.04.2018թ. 

N  02/19.2/52821-18
	«Ոռոգման նպատակով 2018 թվականին Սևանա լճից ջրառի մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:
	
	

	2.
	ՀՀ ֆինանսների նախարարություն

12.03.2018թ. 
N  01/9-3/4258-18
	«Ոռոգման նպատակով 2018 թվականին Սևանա լճից ջրառի մասին» ՀՀ կառավարության որոշման նախագծի վերաբերյալ առաջարկություններ չունենք: 
	
	

	3.
	ՀՀ էներգետիկ ենթակառուցվածքների և բնական պաշարների նախարարություն

12.03.2018թ. 
N  05/22.3/1231-18 
	Առաջարկվում է նախագծի 3-րդ կետում «փոփոխություններ» բառից հետո լրացնել «՝ նախապես այդ մասին սահմանված կարգով տեղեկացնելով «Էլեկտրաէներգետիկական համակարգի օպերատոր» ՓԲԸ-ին և «Միջազգային էներգետիկ կորպորացիա» ՓԲԸ-ին:» բառերը:
	Ընդունելի է:
	Առաջարկությունն ըստ էության ընդունելի է: Գործնականում այդ փոփոխություններն իրականացվում են ՓԲԸ-ներին նախապես տեղեկացնելով, որը կարգավորվում է ՀՀ կառավարության 28.04.2016թ. N 488-Ն որոշմամբ սահմանված կարգով:

	4.
	ՀՀ գյուղատնտեսության նախարարություն

13.03.2018թ. 
N  ՌՄ/ԱԲ-2/2243-18
	«Ոռոգման նպատակով 2018 թվականին Սևանա լճից ջրառի մասին» ՀՀ կառավարության որոշման նախագծի վերաբերյալ առարկություններ և առաջարկություններ չկան:
	
	

	5.
	ՀՀ տարածքային կառավարման և զարգացման նախարարություն

14.03.2018թ.

 N 01/15.2/1491-18
	<<Ոռոգման նպատակով 2018 թվականին Սևանա լճից ջրառի մասին>> ՀՀ կառավարության որոշման նախագծի վերաբերյալ առաջարկություններ և առարկություններ չունի:
	
	

	6.
	 ՀՀ բնապահպանության նախարարություն

25.04.2016թ. 

N  1/18.3/10775-16


	1. Սևանա լճից ջրառ է իրականացնում նաև <<Մարտունի>> ՋԸ-ն՝ 9.1850 մլն.մ3 տարեկան ջրաքանակով, ուստի Նախագծում ներառել կետ, որտեղ ոռոգման նպատակով Սևանա լճից 2018 թվականի ոռոգման շրջանում ջրառի 170.0 մլն.մ3 չափաքանակի մեջ հաշվի է կառնվի նաև վերոնշյալ ջրաքանակը:
	Պարզաբանում
	Նախագիծը Սևանա լճից ջրառի մասին է, այլ ոչ թե ջրբացթողումների, ուստի դրանով սահմանվող ջրաքանակը ներառում է լճից ոռոգման նպատակով իրականացվող ջրառի բոլոր ծավալները:

Հարկ է նշել նաև, որ այս հանգամանքը հաշվի է առնվել նաև նախորդ տարիներին:

Ինչ վերաբերում է <<Մարտունի>> ՋՕԸ-ի կողմից իրականացվող ջրառի ծավալին, ապա տեղեկացնում եմ, որ <<Գեղարքունիք>> ՋՕԸ-ի <<Մարտունի>> տեղամասի կողմից Սևանա լճից ջրօգտագործման ծավալը կազմում է մինչև 3 մլն մ3 /տարի:      

	
	
	2. Նախագիծը վերանայել ՀՀ արտակարգ իրավիճակների նախարարության <<Հիդրոօդերևութաբանական և մթնոլորտային երևույթների վրա ակտիվ ներգործության ծառայություն>> ՊՈԱԿ-ի կողմից 2018 թվականի կանխատեսումները (մասնավորապես, Սևանա լճի մակարդակի և ջրամբարների լցվածության մասով) ներկայացնելուց հետո, կրկին  դնել  շրջանառության մեջ: 
	Չի ընդունվել:
	Նախագծի հիմնավորման մեջ նշված ջրառաջարկի դեֆիցիտը հաշվարկվել է՝ հաշվի առնելով դրա կանխատեսվող ծավալը, որը գնահատվել է ինչպես ջրամբարների լցվածության, այնպես էլ եղանակային կանխատեսումների մասին <<Հիդրոօդերևութաբանական և մթնոլորտային երևույթների վրա ակտիվ ներգործության ծառայություն>> ՊՈԱԿ-ի կողմից օպերատիվ կերպով տրամադրվող տեղեկատվության հիման վրա: 

	
	
	3. Նախագծի կից տեղեկանք-հիմնավորման մեջ ընդգրկել ոռոգվող մշակաբույսերի ցանկը՝ ըստ հեկտարների:
	Չի ընդունվել:
	Համակարգի իշխման տակ գտնվող շուրջ 270 համայնքների շուրջ 88 հազ  ջրօգտագործողների կողմից մշակվող մշակաբույսերի ցանկը (ըստ հեկտարների) Նախագծի փաթեթին կցելը նպատակահարմար չէ. այն բավակաին ծավալուն տեղեկատվություն է, որը վերջին 10-ամյակում գրեթե փոփոխության չի ենթարկվել, բացի դրանից համակարգի իշխման հողատարածքների ամփոփ տվյալը նշված է Նախագծի հիմնավորման մեջ: Տեղին է նշել նաև, որ վերը նշված տվյալները պահանջվող բացվածքով ներառված են ոռոգման համակարգի ընկերությունների ջրօգտագործման թույլտվությունների փաթեթներում:

	
	
	4. Նախագծի կից տեղեկանք-հիմնավորմանը կցել նաև ՀՀ ԳԱԱ Սևանա լճի պահպանության փորձագիտական հանձնաժողովի եզրակացությունը:
	Ընդունվել է: 
	Եզրակացությունը կցվել է Նախագծի փաթեթին:  

	
	
	5. Հաշվի  առնել   ՀՀ ԳԱԱ  Սևանա  լճի  պահպանության  փորձագիտական հանձնաժողովի 2018 թվականի հունվարի 9-ին կայացած նիստի  որոշումները, մասնավորապես 5-րդ-ը, ըստ որի Արարատյան դաշտի 1.6 մլրդ.մ3 ջրերը, որը կոլեկտորներով լցվում է Արաքս գետը, շարժական պոմպակայանների միջոցով կոլեկտորներից ջուրը տեղափոխել ջրանցքների գլխամաս /Արտաշատի, Արզնի-Շամիրամի, Ներքին Հրազդանի/ ստեղծելով ճկուն ջրի կառավարման համակարգ և ոռոգման ջրապահովվածության դեֆիցիտի մեջ հաշվի առնել նաև շարժական պոմպակայաններով նախատեսվող ջրառի ծավալը:
	Պարզաբանում 
	Արարատյան դաշտի 1.6 մլրդ մ3 դրենացված ջրերի օգտագործման մասով՝ ոռոգման շրջանում նախատեսվում է Ռանչպարի և Մխչյանի պոմպակայանների շահագործում, որոնք ջրալրում են կատարում համապատասխանաբար Ստորին Հրազդանի և Արտաշատի ջրանցքներին:  

	
	
	6. Բարենպաստ (ջրառատ) եղանակային պայմաններում ոռոգման նպատակով Սևանա լճից ջրառի նախընտրելի մեկնարկային ժամկետ սահմանել 2018 թվականի հունիսի առաջին տասնօրյակը: 
	Պարզաբանում
	Սևանա լճից ջրառի մեկնարկը սահմանված կարգով իրականացվելու է ՀՀ բնապահպանության նախարարության համապատասխան մասնագետների ներկայությամբ: 


